
Rûpel  (1)                                      Payîza2007z /2619k                                             Hejmar (2) 





Xwendevanên delal : ji ber pêşketina herî giring di warê dezgehên rojnamegeriya cîhanî de peyda bûyî , ji setelayt, radyo,çapxane û entirnêt , her weha rojnamegeriya cîhanî jî her wisa pêşketiye , û zûbûnek û hêsaniyek ketiye di awayên gihiştina wê ji xelkê re , û pirbûnek û corbecorbûnek ketiye di babetên wê de Siyasî,Çandî,Civakî,Aborî û Werzeşî .


Lê mixabin rewşa îro ya rijnamegeriya Kurdî gelekê li paşe li gor rojnamegeriya cîhanî  û rojnamegeriya herêmê , bi taybetî di nav Kurdên Sûryê de , ji ber em Kurdên Sûryê , hê  em pênûs û kaxezê tenê bi kartînin ji bo gihandina ramanên xwe , ji cîhanê re .


Ev rewşa ku rojnamegeriya Kurdî di tê re derbas dibe bi rengek giştî , ne ji sûcê kêmasiya di hiş û bîrê mirovê Kurd deye , ev rewşe nîşane li ser wê zordariya herî dijwar ya li ser ziman û rojnamegeriya Kurdî hatî rêve_ birin ji aliyên desthilatên dewletên herêmê ve .


Em van gotinan dibêjin, ne ku em dibêjin em her zêdetirî mehekê hejmarek ji vê belavoka ji çar rûpelan pêk tê belav dikin, em karek herî giring dikin , lê em dibêjin em bikin çêtire em nekin û rojnameyên Kurdî çendî hebin û honeriya wan di çi astê debe qectire nebin , wek dibêjin gihiştina dawiya riya herî dirêj bi gavek destpê dike .


Lê em di wê baweriyêde ne ev belavoke rojek ji rojan bi alîkariya wan pînosên zêrîn ew pînosên yên kes li wan nabin xwedî wê bibî rojnameyek rojane û wê bibî zêdetirî duzdeh rûpelan û wê di hundirê xwe de gelek babetên renge reng hembêzbikî û wê bi rengek berfirehtir bête belavkirin .


HILAT  





ÇÎROK .                                                      REŞAD ŞEREF


                                    QÊRÎN


Vê salê zivistanê çekê reş li xwe wergirt , pelê ewrê reş ji me dûr neket , hêsir dikir û baran timî dibare . Meha avdarê li me bû mêvan , berf heliya , herikî li cû  û rûbara , kanî teqiyan , kulîk û sosin vebûn , mêrga çekên kesk û sor û zer  li xwe xemiland , keyf û seyran li me xweş dibû wek behiştê .


Bavê minî kal vê rojê çûbû nêçîrê wek gelek rojên buharê êvarê bê ked gihişte mal , bi rengek melûl bi dengek nimiz banî min kir , ez bi lez çûm rex min serê hespê wî girt , bavê kal daket , ez ramûsûm destê wî , bi dilovanî awirek li min kir û weha got : Qîza min vê buharê jîna min gihişt hevtê salî ango lingek li gorê û yek li jiyanê , xityariyê ez girtim , ciwaniyê barkir .


Dev û lêvê min lerizîn , min daxwaza wî niyasî , lê dilê bi kul, hevalê piçûkatiyê û jiyana gunditiyê , vê çaxê li bajêr di xwendina bilind de berdewame , hêvî mirine lê dilê pêşî bê ole.


Hezkirina min ji bavê min re bê sînore , mixabin mejî kevnare, hesp.. nêçîr..pez , xewn û jiyana wîne , ev emrek çû dibistan li gundê me avabû me bi çava ne diye ..! kalo timî dibêje : ev dibistan zimanê me nade xwendin û nasîn , mamoste biyanin ramanên xwe di weşînin , jin ser qot dibin , law çekên du çeleq li xwe dikin , divên pûç bikin zimanê dê û bavê.


Hevalê jiyana piçûkatiyê xwendina xwe domahî kir , li bajêr cî girt , em bi sala ji hev dûr bûn .


Tenê sewal man li dev min û tirba Kalo .

Rûpel  (2)                                                                 HILAT                                                           Hejmar (2)








TOREVANÊ .. Dumahîk


Lê qewîtiya wî ya dawî bû xaka welatê wî û li welatê xwe were bin axkirin û bi taybetî di hundirê hewşa wî de li bajarê Qamîşlo , lewra dema çû ser dilovaniya xwedayê xwe di 22 . 10 .1984 an de di hewşa wî de hate binaxkirin ji aliyê Kurdên her çar parçeyên Kurdistanê ve û ta îro gora wî bûye cihê serdana miletê Kurd û dostên wî .


xwendevanên bi rûmet : pirtûkên herî mezin têra nivîsandinê li ser jiyan û tevegera nemirSEYDAYÊ CEGERXWÎN ya toreyê û siyasî nakin , ve wê çawa rûpelekê têrê bikê . Lê bo rêzgirtina wî , ne tişteke ku bi hekeftina salvegera 23 yan ya koçbûna wî , em tev bejna xwe di tewîn , li ber her gotinekê ji devê wî derketî .    














HELBEST .                      HEDAR GERGERÎ


HEDARÊ PİÇÛKİM


Ez Hedarê piçûkim        Sivikim mîna çûkim


Ez pir rind û paqijim      Tilîka xwe namijim   


Ez zû radibim ji xew    Ji nav ciha bê lewlew


Rûkê xwe dişûm bi av    Li yabo dikim silav


Destê dê diramûsim      Bi hişim ne şemûsim


Cilkê xwe werdigirim   Çentê xwe hildigirim


Ez diçim dibistanê          Şa dibim bi vîxanê


Mamosteyê mi rinde  Ji min re mûm û finde


Bi min didê zanînê         Çawa bijîm li jînê


Hin bihin dibim zana     Têr dibim bi ramana


Dibistan  gelek xweşe    Moralê min pê geşe


Hevalê min ciwanin      Tiştê giring dizanin


Bi hev re alîkarin           Bi xamê tim li Karin


Dûrim her ji azarê         Şahî ser med dibarê


Dibistana me rinde   Di nav buxçeyên gunde


Dibistan pir şêrîne       Her tiştî lê dixwîne


Dilîzin em bi hev re        Alîkarin bi hev re


Şahîn rêva de werin    Bُ zingil re em bigerin


Sîpano bixwîn ji xwer  Çeka te xam û defter


Cilan paqij hilîne          Bela qerêj nemîne 


Dibistan wek seyrane   Bi xwendin û nivîsan


Têd dilîzim bi gokê        Şa dibim bi çîrokê 


Çiroka gur û rûvî           Yan jî ya peza kûvî 


Em hevalê hev zehvin    Em bê zariy û tehfin


Ez û Azad û Şero          Yan jî Zanew û Zero


Gava ji xwer dixwînin   Rastiyê têd dibînin


Dizanim kî dijmine        Û kî nêzîkî mine  


Pê dُbînim demê berê    Û dijmin çawe herê


Çawa mafê mirova         Ketiye destê hova


Çand û civakim geşin 


                            Bê xwendin em nexweşin


Ez qotabîyek jîrim       Xwedan hiş û bîrim 


Herin dibistana tev       Pirsgirêkan vekin jev


Zarok gava nexwîne     Xweşiyê ew nabîne 


Ger tu nebî xwendevan 


                                Jiyan dibe derd û jan


Mirov pê azaye lُ jor  


                                Tê hilandin şerm û zor





Girkê Mixêt





MÎR CELADET BEDIRXAN . 





Bê zimantî ji me re ne tu rûmete . Ji me re rûresîyeke giran e.

BELAVOKEK


 ÇANDÎ ,CIVAKÎ  Û HUNERIYE





TU DIZANE .





Rûbarê Kurdistanê li gor lêkolîn û daxuyaniyên Diktor QASIMLO dighe heya 409650 km² jê .


Li Tûrkyê 194400 km²,li Îranê 124950 km²,li Iُraqê 72000 km² ,Li Sûryê 18300 km² 





KURD DIBÊJIN .





* - Dengê daholê ji dûr ve xweşe .


* - Ji weliyan dikevin xwelî , ji xweliyan dikevin welî .


* - Mala bê serî  , wek şkefta bê derî .


* - Serê ket ber mineta bere herê li ser ziyareta .


* - Dema ecelê bizinê tê diçe nanê şivan 


      dixwe   


* - Şam şekire , lê Welat jê şirîntire .


* - Dema ga dikeve , kêr lê pirdibin .


* - mirov genim biçîne , garis ji mirov re 


     nayê .








PIRSA HEJMARÊ .





Navê nivîskar û danyarê  pirtûka  ( Ji Kurdan re dost nînin ji bilî çiya ) .








BERSIVA PIRSA HEJMARA BERÎ .





Sînema amûdê  di 14  / 11 /  1960  de hatiye şewitandin  û wêrankirin .




















ROLA ZANÎNÊ DI AVAKIRINA CIVAKAN DE .                                                             BEXT REŞÊ KOÇER.


Civak bi zanînê pêşdikeve û avadibe , û çendî civaka di rêveberiya xwe de paldana xwe bihtir berde li ser awayên zanistî , ew civak bihtir geş dibe , û bihtir jiyan di wê civakê de xweş dibe , û bihtir ew civak dikare pirsgirêkên di hundirê xwe de  çareser bike .


Û ji rola herî giring ya zanînê di avakirin û pêşketina civak û miletan de , çi Pêxember yan Feylesof yan Nivîskar yan Helbestvan yên xwe dîtin berpirsyar di ber millet û civakên xwe de , tim doza berhevkirina zanînê li millet û civakên xwe kirine , yek ji wan Pêxemberê cîhanê MUHEMED silavên xwedê li serbin dema gotî : Li pey zanînê herin heger hûn di Sînê re jî derkevin , û gotinek gelemperî jî heye gelek caran di civaka me de li ser devê xelkê tê dobarekirin , dema dibêjin : Sûdeya zanînê gelekî bihtire ji sûdeya malê dinê ( pere ) û dibêjin : malê dinê qerêja destane . Ji ber malê dinê diçe û tê û ji yekê re namîne û nabe samanek herdemî , lê zanîn tenê tim dimîne ji yekê re û tim jê re dimîne û dibe samanek herdemî . 


Û çimkî dezgeha serekî ji berhevkirina zanînê re ji nifşan re , xwendin û peydakirina xwendegehane , ji ber vê yekê di nav Kurdan de jî gelek nivîskar û helbestvanên Kurda doza xwendinê û avakirina xwendegehan li civaka xwe kirine yek ji wan nemir SEYDAYÊ CEGER XWÎN dema gotî : ( D5 , R166 )


Veke xwendegehan li bajar û gund    /    Bere lê bixwînin hemî qîz û xort


Û di helbestek din de jî SEYDAYÊ nemir wê rola posîtîv ya xwendinê di avakirina civakan de ji miletê xwe re dide xuyakirin û ji miletê xwe  re zelal dike , sedemê xweşiya ku millet di têre derbas dibin di jiyana xwe ya rojane de , nêzîk bûn û girtina wan bi xwendinêye , û dûr bûna wan ji xwendinê sedemê wê reşiya ku di têre derbas dibin , û her wisa gotiye :              xwendin nebî kes naçe pêş     /      Peyda dibin pir derd û êş               . Û Seydayê Tîrêjî her weha dibêje :          Bê xwendin û zanîn , nabe tu kar û xebat    /     bê şer û bê ceng û xwîn , nabe azad ev welat   .


Û bi helkeftina vekirina deriyên dibistana û destpêkirina salek nû ji piroseza perwerdekirin û fêrkirinê emê hinekê li ser rewşa piroseza perwerdekirin û fêrkirinê di Sûryê de rawestin .


Gelek pirsgirêkên piroseza perwerdekirin û fêrkirinê di Sûryê de bi rengek giştî peyda dibin wek derengiya belavkirina pirtûkên fêrkirinê û derengiya danîna mamosteyan û bi taybetî mamosteyên pirtûkên berketî û zêde bûna hejmara xwendevanan di polekê de û bê pariya piraniya xwendegehan ji av û kêzînên tundiristiyê û paqijiyê ,  ev pirsgirêk di pirosesa perwerdekirin û fêrkirinê de li ser asta Sûryê tev peyda dibin bi rengek gelemperî , lê hejmarek pirsgirêk di piroseza perwerdekirin û fêrkirinê de peyda dibin taybetîne bi herêma Kurdî tenê  ji wan .


* Şagirtên Kurd bi zimanê xwe yê dayik naxwînin û bi zimanê dayik dersê xwe nabin û bi zimanê Erebî tenê dixwînin û dersan dibin û ev sedemeke ku şagirtên Kurd gelekê li ber dersên xwe nakevin û zehmetiyan dibînin heya li ber dersên xwe dikevin .


* dûrbûna xwendegehan ji cihê rûniştina gelek şagirtên Kurd , ev dibe sedemek ku gelek demê wan di rê de wenda dibe bê sûde .


* gelek şagirt hene bê nifûs û bê regeznamene , û bê nifûsî û bê regeznamiya wan dibe sedemek yê bê hêvîtiya ku bi wan re peyda dibe û dûrî xwendina xwe dikevin , ji ber çendî zîrekbin di xwendina xwe de û çendî bawernameyên bilind bi destê xwe ve bînin , ew û bawernameyên wan nayên wergirtin ji aliyên dewletê ve û li kolana diminin .


* gelek mamoste bi erkên xwe yê fêrkirinê ranabin , ji ber şagirtên herêmê bihtir paldana xwe berdin li ser fêrkirina taybetî ji dervî dibistanan , û nabêjin herêma me herêmek perîşane ji hemî şagirtan nayê ku paldana xwe berdin li ser fêrkirina taybetî ji ber vê yekê ez dibînim erkek netewiye ku hemî mamosteyên herêmê mijûlayîyek bê sînor bidin şagirtên xwe ji ber  gelek van şagirtan hene di perîşaniyek zor de dijîn , bi zorê derhemê defter û pirtûk û pênûsên xwe peyda dikin , ve wê bi çi riyê derhemê fêrkirina taybetî wê peyda bikin .


Bi rastî  çareserkirina gelek van pirsgirêkan bi destê me ve nayê , û  heya em nikarin di çareserkirina gelek ji wan de bi axivin jî , lê em bi hêvîne ku yê çareserkirina van pirsgirêkan bi destê wan ve werê van pirsgirêkan bi zû çareser bikin , lê tişta bi destê me ve tê , em dikarin van şîretan tenê bêjin , ku yên li pey van şîretan herin wê gelek ji van pirsgirêkan bi wan re sivik bibin .


* Di vê demê de bê goman malbat nîne xwendevanek dido tê de peyda nebin , hêvîdarim malbata çi şagirtîbe guhdarbin li bizava xwendina wî û bi taybetî dema şagirt di pola yekan û didwan re derbas dibe ji ber bi zimanê xwe yê dayik dersê xwe nabe û li ser gelekê zehmete zimanê Erebî û bi ber babetên gelek dersên xwe nake ve .


* Hêvîdarim xwediyê şagirtan paldana xwe tev bernedin li ser dibistanê tenê ,di fêrkirina şagirtên xwe de , û pêwendiya wan seranser bi mamosteyên wan re hebin û timî guhdarbin li bizava xwendina şagirtên xwe ji ber bizanin ka radayê sagirtên wan yê zanistî bero jor diçe yan bero jêr diçe .


* hêvîdarim xwediyên şagirtan cihên taybet ji xwendinê re di hundirê malên xwe de dûrî tilvizyonê û setelaytê ji wan re terxan bikin . 


Bi dawiyê li gor nêrîna min , hevkariya rolan , di navbera civakê û dibistanê û rêveberiya dibistanê û xelkên şagirtan de , sedemek serekiye di serketina wan de , lê rola xelk û xwediyên şagirtan her dimîne rola herî giring di serketina wan de , di xwendin û pêşerojê de  .                                                                                                                                 


  























 



























































PÎROZBAHÎ .





Cejne ..


Û bi kêfxweşî û kamîraniya we cejin pîroze .


Û berdewamiya bi we re li rex nivîskarên HILAT peyman û soze .


HILAT cejna remezana pîroz li hemî miletên cîhanê pîroz dike û bi taybetî li miletê Kurd , û aştî û serkefinê ji hemî miletan  re dixwaze heya cejneke din .





Xwarinek Kurdî Ya Kevnare.





BASTÎQ .                BAVÊ ZOZANÊ    


Awayê çêkirinê


Tirî di kîsek stûr de di perçiqînin , bi dest û lingan ta dibê av , vêce di beroşek mazin de dikelînin , dora seُetekê li ser êgir dihêlin , di vê demê de kefa li ser dikevê paqijdikin , paşî agir di vemrînin , ard tevlî ewê av dikin ( kîlok ard tevlî deh litir ava tirî dikin ) baş li hev dixin ta nîv sarî dibê .


Piştre ewê avê li ser paçekî paqij behin dikin dihêlin ta ziwa dibê .


Dawî ewî paçî li ber rokê dadleqînin ta ku baş ziwa bibê , vêca avê li vajî paç dikin ta ku bastîq xwe jê berdê .








BIKENE .                         ABBAS ISMAÎL 





yek çûbû eskeriyê  , şêvekê daket bajarê şamê , li Ûtêlekê raza , ji xwediyê Ûtêlê re got: divê tu sibe zû deng li min bikî qena ez biçim leqa xwe , lê xwediyê Ûtêlê hinekî dereng ew ji xwe rakir , wî jî bi lez û çav li xew kincên yekî mûlazim (bi stêrekê ye) ew jî di wê odê de raketiye bû wergirtin , û sivik ji Ûtêlê derket û çû , di rê de gelek neferan jê re pate lêxistin bi xwe haybû , û li stêrên ser milê xwe meyzekir rabû got : wey – wey ev kerê xwediyê Ûtêlê yê mûlazim ji xew rakiriye lawo ? 








TOREVANÊ NEMIR.       BIRADOSTÊ MÎTANÎ


Dema mirov di fire di asîmanê toreya Kurdî de  mirov pêrgî stêrek herî geş dibe ew stêre hatiye nazkirin bi navê SEYDAYÊ CEGERXWÎN .


Navê wî şêxmûs hesene li gundê hesarê yê girêdayê mêrdînê ve di sala 1903 an de dayikbûye , piştî mirina bav û diya wî bi zehmetkêşî li ber destê xuha xwe mezin bûye . piştî qonaxekê dibe şivan dest bi xwendina oliyê dike dema tê binxetê , û dûv re li gundên derdora Qamîşlo dest bi karê meletiyê dike . Lê birînên miletê wî , wî dikşîne tore û nivîsandina Kurdî û tê de gelek berhemên pir buha bi şûn xwe ve hiştine , ji wan berheman dîwan ; pirîsk û pêtî , sewra azadî , kîme ez , ronak , zendavista , şefeq , hêvî û aştî . Çîrok ; Salar û Mêdya , Şepal û Stêr û Reşo yê darî  û tevlî ferhenga Kurdî Kurdî û dîroka Kurd û Kurdistan kovara gulistan û sê beş ji serpêhatiyên xwe û destana Şerefnameya menzûm .


Tê zanîn ku SEYDAYÊ CEGERXWÎN di saziyan de jî karekî pêwîst pêkanîye mîna komela qenciyê û komela alîkariya belengazan û enstûta ciwanên Kurd û partiya azadî û partiya komonîstî Sûrî û saziya bangewaziyên aştiyê li Sûryê û komela xoybûn û partiya dîmiqratî pêşverû kurdî li Sûryê .


Hêjaye em bêjin seydayê nemir xebatkarek xurtbû û xwediyê bizavek bi rûmet bû û xwediyê vînek hesinbû û xwediyê peyameke pîrozbû , peyama hilanîn û qirkirina zilm û zorê di cîhanê de .


Û Seydayê nemir li gelek deverên cîhanê geryaye li Êraqê , Îranê , turkyê , Libnanê , Elemanya , Nerwic , Ferinsa , Belcîka , Finlenda û Rosya , û mîna balyoz û xizmetkarê tore û zimanê Kurdî xuya dikir di cîhanê de .


                                        Dûmahîk .. R2 

Rûpel  (4)                                                                  HILAT                                                  Hejmara (2)








Emil : hilat-1 @ hotmail . com

